
«Հայաստանի Հանրապետության կառավարության 2020 թվականի մարտի 26-ի թիվ 356-Լ և 2020 թվականի մարտի 31-ի թիվ 416-Լ որոշումներում փոփոխություն և լրացում կատարելու մասին» որոշման նախագծի


	1. ՀՀ ֆինանսների նախարարություն

	24.03.2021թ.

	
	N 01/29/4326-2021

	Համաձայն Նախագծի հիմնավորմամբ ներկայացված տվյալների՝ 2020 թվականի դեկտեմբերի 30–ի դրությամբ տրամադրվել է 36608 միավոր վարկ 63,4 մլրդ դրամի չափով, որից 26870 միավորը 21,6 մլրդ դրամ գումարով կազմել են մինչև 1,0 մլն դրամ գումարով միկրովարկերը, սակայն ներկայացված չեն նշված միջոցառման ներքո տրամադրված վարկերի մոնիտորինգի արդյունքները, որը, համաձայն Ծրագրի, իրականացնում է ՀՀ Էկոնոմիկայի նախարարությունը: Դա թույլ կտար գնահատել նշված Ծրագրի արդյունավետությունը, տրամադրման մեխանիզմի փոփոխման անհրաժեշտությունը և Ծրագրի շարունակականության նպատակահարմարությունը:
	Ընդունվել է։ Մոնիթորինգի արդյունքները ներկայացվել են Նախագծի հիմնավորման մեջ։

	Միաժամանակ լրացուցիչ հիմնավորման կարիք ունեն Նախագծի հիմնավորմամբ գնահատված 2021 թվականի պետական բյուջեում լրացուցիչ շուրջ  1,6 մլրդ դրամ ծախսերի և  ֆիզիկական անձանց միկրովարկավորման նպատակով ֆինանսական գործակալության պայմանագրի շրջանակում ՀՀ կենտրոնական բանկին հատկացվող տարեկան 2,7 %-ով 5,0 մլրդ դրամ գումարի հաշվարկները, որի հետ կապված ներկայացված չէ հաշվարկ-հիմնավորում:
Այդ կապակցությամբ առաջարկում ենք քննարկել բյուջետային ռեսուրսների սահմանափակման պայմաններում լրացուցիչ ընթացիկ պարտավորություններ ստանձնելու նպատակահարմարության հարցը։
	Ընդունվել է։ Ֆինանսական միջոցների վերաբերյալ պարզաբանումները տրվել են Նախագծի հիմնավորման մեջ։

	2. ՀՀ արդարադատության նախարարություն
	24.03.2021թ.

	
	N /27.3/7143-2021

	   «Հայաստանի Հանրապետության կառավարության 2020 թվականի մարտի 26-ի թիվ 356-Լ և 2020 թվականի մարտի 31-ի թիվ 416-Լ որոշումներում փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  2-րդ կետով նախատեսվող լրացման վերաբերյալ հայտնում ենք, որ Հայաստանի Հանրապետության կառավարության 2020 թվականի մարտի 31-ի թիվ 416-Լ որոշման (այսուհետ՝ Որոշում) թիվ 2 Հավելվածի 1.1-րդ և 1.2-րդ կետերով նույնաբովանդակ կարգավորումներ արդեն իսկ նախատեսված են և եթե առաջարկվող լրացման նպատակը պայմանագրի ժամկետի երկարաձգումն ու գումարի չափը փոփոխելն է, ուստի Որոշման թիվ 2 Հավելվածում անհրաժեշտ է կատարել ոչ թե լրացում, այլ փոփոխություններ: Այդ առումով, Նախագծի 2-րդ կետը խմբագրման կարիք ունի:
	Չի ընդունվել։  
[bookmark: _GoBack]Որոշման N 2 Հավելվածի 1.1 և 1.2 կետերի  կարգավորումները վերաբերվում են Կորոնավիրուսի տնտեսական հետևանքների չեզոքացման երկրորդ միջոցառման N 3 աղյուսակով նախատեսված ֆիզիկական անձանց միկրովարկավորման նպատակով համապատասխան պայմաններով կնքվելիք ֆինանսական գործակալության առանձին պայմանագրերի։ Նախագծով առաջարկվում է կատարել լրացում՝ նախատեսելով ֆիզիկական անձանց միկրովարկավորման նպատակով համապատասխան պայմաններով ֆինանսական գործակալության ևս մեկ պայմանագիր։







